
lll. OUTRAS DISPOSICIONS
CONSELLERIA DE CULTURA, EDUCACION E UNIVERSIDADE

ORDE do 18 de abril de 2022 pola que se establecen as bases reguladoras e
se convocan os premios fin de carreira da Comunidade Auténoma de Galicia
para o alumnado que rematou os seus estudos universitarios no ano 2021 nas
universidades do Sistema universitario de Galicia (codigo de procedemento
ED415A).

O Estatuto de autonomia de Galicia, no seu artigo 31, establece como competencia
plena da Comunidade Autdbnoma de Galicia a regulacién e administracién do ensino en
toda a sua extension, niveis e graos, modalidades e especialidades, no ambito das suas
competencias.

A Lei 6/2013, do 13 de xuio, do Sistema universitario de Galicia, regula o dito sistema,
con respecto a autonomia universitaria, no marco do Sistema universitario espafol e do
Espazo Europeo de Educacion Superior.

No artigo 108.1 da referida lei establécese que, sen prexuizo das competencias do Es-
tado, a Xunta de Galicia articulara unha politica en materia de axudas e bolsas ao estudo e
a investigaciéon, mediante convocatorias anuais, para garantir que todo o estudantado que
cumpra as condicions para cursar estudos universitarios con aproveitamento poida acce-
der, en condicidons de igualdade, aos estudos universitarios e poida desenvolvelos sen ser
excluido por razéns econémicas.

No ambito da stia competencia, a Conselleria de Cultura, Educacion e Universidade,
a través da Secretaria Xeral de Universidades, desenvolve anualmente diversas linas de
axuda ao alumnado de ensino universitario encamifiadas a favorecer a calidade, a compe-
tencia, a igualdade de oportunidades e a excelencia no rendemento académico.

A promocién, o desenvolvemento e a mellora da calidade do Sistema universitario de
Galicia implica tamén apreciar e incentivar a excelencia académica dos seus estudantes
como aposta de futuro do noso pais. Esa implicacion é a que leva a Conselleria de Cultura,
Educacion e Universidade a seguir recofiecendo o esforzo, o traballo e a dedicacién do
alumnado que remata os estudos universitarios cunha excelente traxectoria académica e
convocar cada ano os premios fin de carreira.

Esta orde axustase ao disposto na Lei 9/2007, do 13 de xufio, de subvencions de Ga-
licia, en concreto no relativo aos principios de obxectividade, concorrencia e publicidade

na concesion de axudas e subvencions, e ao establecido no Decreto 11/2009, do 8 de
xaneiro, polo que se aproba o Regulamento da Lei 9/2007, e as disposicions aplicables da
Lei 38/2003, do 17 de novembro, xeral de subvencions, e a Lei 1/2016, do 18 de xaneiro,
de transparencia e bo goberno.

Na sua virtude, e en uso das atribuciéns que me foron concedidas,
DISPONO:
Artigo 1.  Obxecto

1. Esta orde ten por obxecto establecer as bases reguladoras e convocar, en réxime
de concorrencia competitiva, os premios fin de carreira da Comunidade Auténoma para o
alumnado que rematou brillantemente os seus estudos universitarios conducentes a unha
titulacion oficial de grao, no curso académico 2020/21, nas universidades do Sistema uni-
versitario de Galicia (codigo de procedemento ED415A).

2. Estes premios, ademais de ter asinada unha dotacidon econdémica, supofien un reco-
fAecemento de caracter oficial para o alumnado que conta co mellor expediente académico
de entre as persoas solicitantes.

Artigo 2. Orzamento

A Conselleria de Cultura, Educacion e Universidade financiara estes premios con cargo
a aplicacion orzamentaria 10.20.422C.480.0 dos orzamentos xerais da Comunidade Auto-
noma de Galicia para o exercicio 2022, cunha contia global de 339.500 euros, sen prexuizo
de poder ser incrementada de acordo coas dispoiiibilidades orzamentarias da conselleria,
de conformidade cos supostos recollidos na Lei 9/2007, do 13 de xufo, de subvenciéns
de Galicia, e no Decreto 11/2009, do 8 de xaneiro, polo que se aproba o Regulamento da
Lei 9/2007.

Artigo 3. Requisitos das persoas solicitantes

Podera solicitar estes premios o alumnado universitario que cumpra os seguintes requi-
sitos:

a) Ter cursado integramente os estudos da titulacion universitaria pola cal opta ao pre-
mio nas universidades do Sistema universitario de Galicia.

b) Ter rematada a titulacion oficial de grao no curso académico 2020/21.

c) No programa de simultaneidade de graos, ter rematados os dous graos no curso
académico 2020/21.

d) Ter unha puntuacién media no seu expediente académico igual ou superior a 8,50 pun-
tos, para o alumnado das ramas de cofiecemento de Artes e Humanidades, Ciencias So-
ciais e Xuridicas, Ciencias e Ciencias da Saude; e 7,50 puntos, para o alumnado da rama
de Enxenaria e Arquitectura.

e) Non poderan obter un premio fin de carreira aquelas persoas que xa obtiveron un en
anteriores convocatorias.

Artigo 4. Dotacién do premio

1. As persoas premiadas recibiran unha dotacién econémica dun maximo de 3.500 eu-
ros e un diploma acreditativo desta distinciéon. O importe do premio estara suxeito as reten-
cions fiscais que legalmente correspondan.

2. SO se podera recibir un premio por persoa. Na simultaneidade de graos, no caso
de que unha persoa resulte seleccionada en mais dun grao, debera escoller en que grao
desexa recibir o premio.

Artigo 5. Forma e prazo de presentacion de solicitudes

1. As solicitudes presentaranse obrigatoriamente por medios electronicos a través do
formulario normalizado (anexo Il) dispofiible na sede electronica da Xunta de Galicia,
https://sede.xunta.gal, ao teren as persoas incluidas no ambito subxectivo as competen-
cias técnicas e dispoiibilidade de acceso aos medios electronicos necesarios para forma-
lizaren as solicitudes.

De conformidade co artigo 68.4 da Lei 39/2015, do 1 de outubro, do procedemento ad-
ministrativo comun das administracions publicas, se algunha das persoas interesadas pre-
senta a sua solicitude presencialmente, sera requirida para que a emende a través da sua
presentacion electrénica. Para estes efectos, considerarase como data de presentacion da
solicitude aquela en que fose realizada a emenda.

Para a presentacion electronica podera empregarse calquera dos mecanismos de iden-
tificacion e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

Unha vez formalizada a solicitude, debera ser asinada pola persoa interesada con cal-
quera dos sistemas de sinatura admitidos pola sede electrénica e enviada polo procede-
mento electrdnico establecido; quedara asi presentada para todos os efectos. Non se teran
en conta aquelas solicitudes formalizadas por via telematica que non completen o proceso
de presentacion establecido e obtefan o xustificante de solicitude, que debera conservar a
persoa solicitante para acreditar, no caso de que resulte necesario, a presentacién da sua
solicitude no prazo e forma establecidos.

2. As solicitudes subscribiraas electronicamente a persoa interesada ou a persoa que
acredite a sua representacion por calquera medio valido en dereito.

3. Para a presentacion electrénica deste procedemento, a sede electronica da Xunta
de Galicia dispon de instruciéns de axuda, que deberan ser observadas en todo momento
polas persoas solicitantes. En caso de dubida, dificultades técnicas ou necesidade de mais
informacion durante o proceso de obtencién dos formularios, poderan dirixirse ao teléfono
de informacion 012 ou ao enderezo electrénico 012@xunta.gal

Se as dubidas estan relacionadas coa presente convocatoria, poderan facer as suas
consultas no enderezo electrénico orientacion.sug@edu.xunta.es

4. O prazo de presentacion de solicitudes sera dun mes, contado desde o dia seguinte
ao da publicacién desta convocatoria no Diario Oficial de Galicia. Entenderase como ulti-
mo dia do prazo o correspondente ao mesmo ordinal do dia da publicacion. Se o ultimo dia
de prazo for inhabil, entenderase prorrogado ao primeiro dia habil seguinte e, se no mes
do vencemento non houber dia equivalente ao inicial do computo, entenderase que o prazo
remata o ultimo do mes.

Artigo 6. Documentacion complementaria
1. As persoas interesadas deberan achegar coa solicitude a seguinte documentacion:

Acreditacion da representacién por calquera medio valido en dereito no caso de actuar
por medio de representante.

2. A documentacion complementaria debera presentarse electronicamente.

Se algunha das persoas interesadas presenta a documentacion complementaria pre-
sencialmente, sera requirida para que a emende a través da sua presentacion electronica.
Para estes efectos, considerarase como data de presentacion aquela en que fose realizada
a emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera solicitar de ma-
neira motivada o cotexo das copias achegadas pola persoa interesada, para o que poderan
requirir a exhibicion do documento ou da informacién orixinal.

3. Sempre que se realice a presentacion de documentos separadamente da solicitude,
deberase indicar o codigo e o 6rgano responsable do procedemento, o nimero de rexistro
de entrada da solicitude e o numero de expediente, se se dispdn del.

Artigo 7. Comprobacion de datos

1. Para tramitar este procedemento consultaranse automaticamente os datos incluidos
nos seguintes documentos en poder da Administracion actuante ou elaborados polas admi-
nistracions publicas, agas que a persoa interesada se opofia a sua consulta:

a) DNI ou NIE da persoa solicitante.

b) DNI ou NIE da persoa representante, s6 no caso de actuar por medio de represen-
tante.

c¢) Titulo universitario oficial espanol.

d) Certificado da universidade correspondente en que debera constar a nota media
do expediente académico, obtida de acordo cos parametros reflectidos no Protocolo de
colaboracién subscrito con data do 27 de xufio de 2011 entre a Conselleria de Educacion
e Ordenacién Universitaria e as universidades de Santiago de Compostela, A Coruna e
Vigo para a valoracion dos expedientes académicos, cuxa publicacion no Diario Oficial
de Galicia foi acordada pola Resoluciéon da Secretaria Xeral Técnica da Conselleria de
Educacion e Ordenacioén Universitaria do 15 de setembro de 2011 (DOG num. 188, do 30

de setembro), e na Resolucion do 13 de febreiro de 2012, da Secretaria Xeral de Uni-
versidades, pola que se dispdén a publicidade do Acordo da Comisiéon de Seguimento do
Protocolo de colaboracion entre a Conselleria de Educacion e Ordenacién Universitaria
e as universidades de Santiago de Compostela, A Corufia e Vigo para a valoracion de ex-
pedientes académicos. Asi mesmo, debera constar o curso en que se superou o traballo
de fin de grao (TFG).

e) Certificado de estar ao dia no pagamento das obrigas tributarias coa Axencia Estatal
de Administracion Tributaria (AEAT).

f) Certificado de estar ao dia no pagamento coa Seguridade Social.
g) Certificado de estar ao dia no pagamento coa Axencia Tributaria de Galicia (Atriga).

2. No caso de que as persoas interesadas se opofian a consulta, deberan indicalo no re-
cadro correspondente habilitado no formulario correspondente e achegar os documentos.
Cando asi o exixa a normativa aplicable solicitarase o consentimento expreso da persoa
interesada para realizar a consulta.

3. Excepcionalmente, no caso de que algunha circunstancia imposibilitase a obtencion
dos citados datos, poderaselles solicitar as persoas interesadas que presenten os docu-
mentos correspondentes.

Artigo 8. Tramites administrativos posteriores a presentacion da solicitude

Todos os tramites administrativos que as persoas interesadas deban realizar tras a pre-
sentaciéon da solicitude deberan ser efectuados electronicamente accedendo a Carpeta
cidada da persoa interesada, disponible na sede electrénica da Xunta de Galicia.

Artigo 9. Obrigas das universidades

Os servizos administrativos correspondentes das universidades do Sistema universi-
tario de Galicia remitiranlle a Secretaria Xeral de Universidades unha certificacién en que
se fara constar o numero de egresados/as no periodo comprendido entre o 1 de setembro
de 2020 e o 30 de setembro de 2021, en cada unha das titulacidéns incluidas no anexo |
desta orde.

Artigo 10. Publicacién dos actos

Publicaranse no Diario Oficial de Galicia (DOG), de conformidade co establecido no
artigo 45 da Lei 39/2015, do 1 de outubro, do procedemento administrativo comun das ad-
ministraciéns publicas, a listaxe definitiva das persoas beneficiarias dos premios, a contia
destes e a listaxe das persoas que non obtiveron o premio.

Asi mesmo, seran igualmente obxecto de publicidade a través da paxina web da Conse-
lleria de Cultura, Educacioén e Universidade, www.edu.xunta.gal, tanto as listaxes provisio-
nais de persoas admitidas e excluidas como as listaxes definitivas.

Artigo 11. Instrucion do procedemento e exposicion de listaxes provisionais para a
emenda de solicitudes e documentacion

1. A Secretaria Xeral de Universidades, rematado o prazo de presentacion de solicitudes
e tras examinar estas e a documentacién presentada polas persoas solicitantes, expora
as listaxes provisionais de solicitudes admitidas e excluidas e os motivos de exclusién na
paxina web da Conselleria de Cultura, Educacion e Universidade, www.edu.xunta.gal, na
epigrafe de Ensinanza/Universidade.

2. As persoas interesadas disporan dun prazo de reclamacién de dez dias. Durante ese
prazo poderan emendar erros e a falta de documentacion a través da sede electronica
da Xunta de Galicia, https://sede.xunta.gal, accedendo & Carpeta cidada da persoa inte-
resada, e achegaran, se é o caso, a documentacion necesaria. Transcorrido este prazo
sen que se emenden 0s erros ou se achegue a documentacion preceptiva, considerarase
que a persoa interesada desiste da sua peticion, nos termos e condicions establecidos
no artigo 68 da Lei 39/2015, do 1 de outubro, do procedemento administrativo comun das
administracions publicas.

Artigo 12.  Comision Avaliadora
1. A Comisién Avaliadora estara integrada polos seguintes membros:

Presidente/a: o/a titular da Secretaria Xeral de Universidades ou a persoa en quen de-
legue.

Vogais: dous/duas representantes da Secretaria Xeral de Universidades.

Secretario/a: el/la xefa do Servizo de Apoio e Orientacién ao Alumnado Universitario,
que actuara con voz e voto.

2. A Comision Avaliadora, para o exercicio das suas funcions, podera contar co aseso-
ramento de persoas expertas na materia obxecto da convocatoria.

3. Se, por calquera causa, no momento en que a Comisién Avaliadora tefia que exami-
nar as solicitudes algun/algunha dos/das compofientes non pode asistir, sera substituido/a
pola persoa que para o efecto se nomee. Este nomeamento debera recaer noutra persoa
da Secretaria Xeral de Universidades.

Artigo 13. Criterios de avaliacion

1. A seleccion das solicitudes que cumpran os requisitos establecidos na convocatoria
realizaraa a Comision Avaliadora atendendo ao expediente académico coa cualificacion da
nota media mais alta obtida en cada unha das titulacidons de grao implantadas no Sistema
universitario de Galicia, segundo a taboa incluida no anexo | desta orde.

2. Canto as titulacions que compitan entre si, conforme as agrupacions establecidas na
taboa do anexo |, obtera o premio a titulacion coa nota media mais alta.

3. A nota media calcularase de acordo cos parametros reflectidos no Protocolo de co-
laboracion subscrito o 27 de xufio de 2011 entre a Conselleria de Educacion e Ordena-
cion Universitaria e as universidades de Santiago de Compostela, A Corufia e Vigo para
a valoracién dos expedientes académicos, cuxa publicacion no Diario Oficial de Galicia
foi acordada pola Resolucién da Secretaria Xeral Técnica da Conselleria de Educacion e
Ordenacion Universitaria do 15 de setembro de 2011 (DOG num. 188, do 30 de setembro),
asi como na Resolucién do 13 de febreiro de 2012, da Secretaria Xeral de Universidades,
pola que se dispén a publicidade do Acordo da Comision de Seguimento do Protocolo de
colaboracién entre a Conselleria de Educacién e Ordenacién Universitaria e as univer-
sidades de Santiago de Compostela, A Corufia e Vigo para a valoracion de expedientes
académicos.

4. En caso de empate na nota media do expediente académico entre varias persoas
solicitantes, procederase ao desempate de acordo coa seguinte orde de prelacion:

1@. Maior nimero de matriculas de honra.
22. Maior numero de sobresalientes.
32, Maior numero de notables.

42 Maior numero de aprobados.

5. O numero de premios vira determinado polo nimero de persoas egresadas na mes-
ma titulacién do xeito seguinte:

a) Ata 199 persoas egresadas: un premio.

b) Entre 200 e 299 persoas egresadas: dous premios.
c) Entre 300 e 399 persoas egresadas: tres premios.
d) Entre 400 e 499 persoas egresadas: catro premios.
e) Con 500 ou mais persoas egresadas: cinco premios.

O numero de persoas egresadas en cada titulacion estara verificado pola certificacion
emitida polos servizos administrativos das universidades do Sistema universitario de Gali-
cia, de conformidade co establecido no artigo 9 desta orde.

6. O premio quedara deserto nos seguintes casos:

1) Cando o grao polo cal se opta ao premio non acade un minimo de 30 egresados/as,
segundo a certificacién emitida polos servizos administrativos das universidades.

2) Ou cando a suma dos/das egresados/as dos graos que compiten entre si, conforme
a tdboa do anexo |, non acade ese minimo de 30.

No caso de que houbese varios graos da mesma rama de cofiecemento nesa situacion
poderan agregarse entre eles para acadar o minimo de egresados/as exixido e optar a un
dos premios desta convocatoria.

Artigo 14. Proposta de resolucion

Unha vez efectuada a seleccion, a Comision Avaliadora elevara, a través da Secretaria
Xeral de Universidades, un informe proposta ao conselleiro de Cultura, Educacién e Uni-
versidade para a adxudicacion dos premios mediante a correspondente resolucion.

Artigo 15. Resolucion

1. Aresolucion tera o seguinte contido:

a) Listaxe das persoas beneficiarias dos premios e a sua contia.

b) Listaxe das persoas que non obtiveron premio.

2. O prazo maximo para resolver as solicitudes correspondentes as accions especifica-
das nesta orde sera de cinco meses e comezara a contar desde o dia seguinte a data de
remate do prazo de presentacion de solicitudes. Transcorrido este prazo sen que se dite
resolucion expresa, as persoas interesadas poderan entender desestimadas as suas soli-
citudes por silencio administrativo.

3. A resolucién de concesion dos premios publicarase no Diario Oficial de Galicia e
na paxina web da Conselleria de Cultura, Educacion e Universidade, www.edu.xunta.gal,
polo que se entenderan notificados para todos os efectos os solicitantes, de conformidade
co artigo 45 da Lei 39/2015, do 1 de outubro, do procedemento administrativo comun das
administracions publicas.

4. Contra esta resolucion, que esgota a via administrativa, as persoas afectadas po-
deran interpor recurso potestativo de reposiciéon ante o conselleiro de Cultura, Educacion
e Universidade no prazo dun mes, contado a partir do dia seguinte ao da publicacion
da resolucion no Diario Oficial de Galicia, segundo o disposto nos artigos 123 e 124 da
Lei 39/2015, do 1 de outubro, do procedemento administrativo comun das administraciéns
publicas, ou ben directamente recurso contencioso-administrativo ante a Sala do Conten-
cioso-Administrativo do Tribunal Superior de Xustiza de Galicia, no prazo de dous meses,
de conformidade co artigo 46 da Lei 29/1998, do 13 de xullo, reguladora da xurisdicion
contencioso-administrativa.

Artigo 16. Pagamento

O aboamento dos premios farase efectivo mediante libramento Unico e directo na conta
bancaria indicada pola persoa beneficiaria.

Artigo 17. Obrigas das persoas beneficiarias

A presentacion da solicitude implica a aceptacién das bases desta convocatoria e a
obriga de:

a) Informar o érgano que concede o premio da obtencion doutras subvencions ou axu-
das para a mesma finalidade, procedentes de calquera Administracion publica, ente publi-
€O ou privado.

b) Facilitar toda a informacion que lle sexa requirida pola Conselleria de Cultura, Educa-
cion e Universidade, asi como da Intervencion Xeral da Comunidade Auténoma, o Tribunal

de Contas e o Consello de Contas, no exercicio das suas funcions de fiscalizacion e control
do destino das axudas, segundo dispén o artigo 14.1.k) da Lei 9/2007, do 13 de xufo, de
subvencions de Galicia.

¢) Acreditar mediante certificacion que se encontra ao dia no cumprimento das suas
obrigas tributarias e fronte & Seguridade Social e que non ten pendente de pagamento nin-
gunha outra débeda coa Administracion publica da Comunidade Autdbnoma, s6 no caso de
que a persoa interesada se opofia a consulta ou non preste ou seu consentimento expreso,
de ser o caso. Esta certificacion podera ser substituida pola declaraciéon responsable que
figura dentro do anexo Il desta orde, segundo se regula no artigo 11 do Regulamento da
Lei 9/2007.

d) Remitirlle & Secretaria Xeral de Universidades o modelo 145 do imposto so-
bre a renda das persoas fisicas a través da sede electrénica da Xunta de Galicia,
https://sede.xunta.gal, accedendo a Carpeta cidada da persoa interesada nas duas se-
manas seguintes a publicacion da orde de resolucion da concesidén dos premios no Diario
Oficial de Galicia.

Artigo 18. Compatibilidade, modificacion e reintegro dos premios

1. Estes premios son compatibles con outros premios, bolsas e axudas para a mesma
finalidade, calquera que sexa a sUa natureza ou entidade que as conceda.

2. O incumprimento total ou parcial por parte da persoa beneficiaria de calquera das
condicions e obrigas establecidas nesta orde e demais normas aplicables podera constituir
causa determinante de revogacion do premio e do reintegro, total ou parcial, das cantida-
des percibidas, xunto cos xuros de demora que lle poidan corresponder en cada caso, en
aplicacion do disposto nos artigos 33 e seguintes da Lei 9/2007, do 13 de xufio, de subven-
cions de Galicia.

3. Procedera a devolucion integra das cantidades percibidas cando se obtefia o premio
sSen reunir os requisitos exixidos para a sua concesion ou se falseen ou oculten feitos ou
datos que motiven a sua concesion.

Artigo 19. Transparencia e bo goberno

1. Deberase dar cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufio, de subvenciéns de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions estan obrigadas
a subministrarlles & Administracion, ao organismo ou a entidade das previstas no artigo 3.1
da Lei 1/2016, do 18 de xaneiro, a que se encontren vinculadas, logo de requirimento, toda
a informacion necesaria para o cumprimento por parte daquela das obrigas previstas no
titulo | da citada lei.

Artigo 20. Informacién sobre a xestion de subvencions

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, transmitiraselle @ Base de datos nacional de subvencions
a informacion requirida por esta, o texto da convocatoria para a sua publicacién na citada
base e o seu extracto no Diario Oficial de Galicia.

Disposicion adicional primeira. Réxime sancionador

As persoas beneficiarias destes premios quedan suxeitas ao réxime de infraccions e
sancidns previsto para esta materia no titulo IV da Lei 9/2007, do 13 de xufio, de subven-
ciéns de Galicia.

Disposicion adicional segunda. Impugnacion da orde

Esta orde podera ser impugnada mediante recurso potestativo de reposicion ante o
conselleiro de Cultura, Educacion e Universidade no prazo dun mes, contado a partir do
dia seguinte ao da sua publicacién no Diario Oficial de Galicia, segundo o disposto nos
artigos 123 e 124 da Lei 39/2015, do 1 de outubro, do procedemento administrativo comun
das administraciéns publicas, ou ben directamente mediante un recurso contencioso-ad-
ministrativo ante a Sala do Contencioso-Administrativo do Tribunal Superior de Xustiza de
Galicia, no prazo de dous meses, de acordo co establecido no artigo 46 da Lei 29/1998,
do 13 de xullo, reguladora da xurisdicidon contencioso-administrativa.

Disposicion derradeira primeira. Habilitacion para o desenvolvemento normativo

Facultase o titular da Secretaria Xeral de Universidades para ditar, dentro das suas

competencias, as resoluciéns precisas para o desenvolvemento desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 18 de abril de 2022

O conselleiro de Cultura, Educacion e Universidade
P.D. (Orde do 9.2.2021)
Manuel Vila Lépez
Secretario xeral técnico da Conselleria de Cultura, Educacion e Universidade

ANEXO |
Taboa de titulacions

ARTES E HUMANIDADES

Grao en Filoloxia Clasica

Grao en Filosofia

Grao en Historia
Grao en Xeografia e Historia

Grao en Historia da Arte

Grao en Lingua e Literatura Espafiolas
Grao en Ciencias da Linguaxe e Estudos Literarios
Grao en Espaniol, Estudos Linguisticos e Literarios

Grao en Lingua e Literatura Galegas
Grao en Galego e Portugués: Estudos Lingisticos e Literarios

Grao en Lingua e Literatura Inglesas
Grao en Inglés, Estudos Linglisticos e Literarios
Grao en Linguas Estranxeiras

Grao en Linguas e Literaturas Modernas

Grao en Ciencias da Cultura e Difusion Cultural

Grao en Humanidades

Grao en Informacion e Documentacion

Grao en Traducion e Interpretacion

Grao en Belas Artes

CIENCIAS

Grao en Bioloxia

Grao en Fisica

Grao en Matematicas

Grao en Quimica

Grao en Ciencia e Tecnoloxia dos Alimentos

Grao en Ciencias Ambientais

Grao en Ciencias do Mar

CIENCIAS DA SAUDE

Grao en Enfermaria

Grao en Psicoloxia

Grao en Odontoloxia

Grao en Nutricion Humana e Dietética

Grao en Farmacia

Grao en Fisioterapia

Grao en Logopedia

Grao en Medicina

Grao en Optica e Optometria

Grao en Podoloxia

Grao en Terapia Ocupacional

Grao en Veterinaria

CIENCIAS SOCIAIS E XURIDICAS

Grao en Administracion e Direccion de Empresas

Grao en Ciencia Politica e da Administracion

Grao en Ciencias da Actividade Fisica e do Deporte

Grao en Ciencias Empresariais

Grao en Comercio

Grao en Comunicacién Audiovisual

Grao en Dereito

Grao en Direccién e Xestion Publica

Grao en Economia

Grao en Educacion Infantil
Grao en Mestre de Educacion Infantil

Grao en Educacion Social

Grao en Educacion Primaria
Grao en Mestre de Educacion Primaria

Grao en Xeografia e Ordenacion do Territorio

Grao en Xestion de Pequenas e Medianas Empresas

Grao en Pedagoxia

Grao en Xornalismo

Grao en Publicidade e Relacions Publicas

Grao en Relaciéons Laborais e Recursos Humanos

Grao en Socioloxia

Grao en Traballo Social

Grao en Turismo

ENXENARIA E ARQUITECTURA

Grao en Arquitectura Técnica

Grao en Enxefaria Agraria
Grao en Enxefaria Agricola e Agroalimentaria

Grao en Enxefaria Aeroespacial

Grao en Enxefiaria de Desefo Industrial e Desenvolvemento do Produto

Grao en Enxefaria dos Recursos Mineiros e Enerxéticos

Grao en Enxefiaria de Procesos Quimicos Industriais
Grao en Enxefnaria en Quimica Industrial
Grao en Enxefiaria Quimica

Grao en Enxefaria Eléctrica

Grao en Enxefaria en Electrénica Industrial e Automatica
Grao en Enxefnaria Electronica Industrial e Automatica

Grao en Enxefaria Mecanica

Grao en Enxefnaria de Tecnoloxias de Telecomunicacion

Grao en Nautica e Transporte Maritimo

Grao en Enxefiaria en Xeomatica e Topografia

Grao en Tecnoloxias Marifias

Grao en Enxefaria en Tecnoloxias Industriais

Grao en Enxefnaria Forestal
Grao en Enxefaria Forestal e do Medio Natural

Grao en Enxefaria Informatica

Grao en Enxenaria Naval e Oceanica

Grao en Enxefaria da Enerxia

Grao en Enxefnaria de Obras Publicas
Grao en Enxefaria Civil
Grao en Tecnoloxia da Enxenaria Civil

Grao en Enxefiaria en Organizacion Industrial

Grao en Arquitectura.
Grao en Estudos de Arquitectura

S XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




DOG Diario Oficial de Galicia

DOG Num. 87 Xoves, 5 de maio de 2022 Pax. 26964

CONSELLERIA DE ANEXO Il
XUNTA CULTURA, EDUCACION

DE GALICIA | E uNivErRSIDADE

PROCEDEMENTO CODIGO DE PROCEDEMENTO DOCUMENTO

PREMIOS FIN DE CARREIRA DA COMUNIDADE AUTONOMA DE GALICIA PARA O ED415A

ALUMNADO UNIVERSITARIO SOLICITUDE

DATOS DA PERSOA SOLICITANTE

‘TIPO NOME DA ViA ‘ ‘ ‘ ‘ NUM. BLO‘Q.‘ ANDAR  PORTA ‘
f— i
‘TELEFONO 1 ‘ ‘ TELEFONO 2 CORREUELECTRONICO ‘ ‘ SEXO ‘

‘ ‘ ‘ ‘ ‘ ‘OHome (OMuller

E, NA SUA REPRESENTACION (deberé acreditarse a representacion fidedigna por calquera medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS BANCARIOS
Declaro, baixo a mifia responsabilidade, que son certos os datos consignados relativos a conta bancaria indicada.
TITULAR DA CONTA NUMERO DA CONTA BANCARIA (24 DIXITOS)

| N} N I | I |

DATOS ACADEMICOS (CURSO 2020/21)
TITULO/S UNIVERSITARIO/S

PROGRAMA DE SIMULTANEIDADE DE ESTUDOS PARA A OBTENCION DOS TITULOS DE

NO CASO DE RESULTAR SELECCIONADO/A NOS DOUS GRAOS, DESEXO RECIBIR O PREMIO NA TITULACION DE

UNIVERSIDADE E CAMPUS

unc Ousc (O uvIGO
(O A Coruna (O Ferrol () Santiago (OLugo () Vigo (O Ourense (O Pontevedra
E A PERSOA SOLICITANTE OU REPRESENTANTE DECLARA:
[ 1. Que en relacion con outras axudas concedidas ou solicitadas:
-og () Non solicitou nin se lle concedeu ningunha outra axuda para este mesmo proxecto ou conceptos para os cales solicita esta subvencion.
g O Si solicitou e/ou se lle concederon outras axudas para este mesmo proxecto ou conceptos para os cales solicita esta subvencion, que son as
= que a seguir se relacionan:
(2]
(\II ORGANISMO IMPORTE (€)
[)
S
©Q
0
—
2
_'-Q. 2. Que todos os datos contidos nesta solicitude e nos documentos que se achegan son certos.
$ 3. Non estar incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencions.
Vo] 4. Non estar incursa en ningunha clase de inhabilitacion para a obtencion de axudas prevista nos nimeros 2 e 3 do artigo 10 da Lei 9/2007,
Cg_ do 13 de xufo, de subvencions de Galicia.
c 5. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufo, de subvencions
—§, de Galicia, e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro, polo que se aproba o
< Regulamento da Lei 9/2007, do 13 de xufio, de subvencions de Galicia.
?_) 6. Que se compromete a comunicar a obtencion doutras axudas ou subvencions para a mesma finalidade, procedentes de calquera
(O] Administracion publica, ente pUblico ou privado, a partir desta declaracion.
o]
o (@) SEDE ELECTRONICA Este formulario so podera presentarse nas
1 https://sede.xunta.gal formas previstas na sia norma reguladora
L
>
O

CONSELLERIA DE ANEXO Il
XUNTA CULTURA, EDUCACION (continuacién)

DE GALICIA | E uNivErRSIDADE

A PERSOA SOLICITANTE OU REPRESENTANTE DECLARA: (continuacion)
7. Estar ao dia no cumprimento das obrigas tributarias e fronte & Seguridade Social e que non ten pendente de pagamento ningunha débeda coa
Administracion publica da Comunidade Autonoma de Galicia.

8. Que se compromete a manter os devanditos requisitos durante o periodo de tempo inherente ao recofiecemento ou exercicio do dereito, de
modo que se durante este periodo deixa de cumprir algin dos requisitos detallados na declaracion comunicarallo ao 6rgano xestor.

DOCUMENTACION QUE SE PRESENTA OU XA PRESENTADA CON ANTERIORIDADE

ORGANO COD. DE PROC.|  ANO

[ ] Acreditacion da representacion por calquera medio valido en dereito, no caso de
actuar por medio de representante

COMPROBACION DE DATOS

Os documentos relacionados seran obxecto de consulta as administracions publicas. No caso de que as persoas OPONOME A
interesadas se opofian a esta consulta, deberan indicalo no recadro correspondente e achegar unha copia dos CONSULTA
documentos.
DNI/NIE da persoa solicitante O
DNI/NIE da persoa representante, so no caso de actuar por medio de representante [l
Titulo universitario oficial espafol O
Certificado da universidade correspondente (debe figurar a nota media do expediente académico e o curso en que superou 0
o TFG)
Certificado de estar ao dia no pagamento coa Seguridade Social [l
Certificado de estar ao dia no pagamento coa Atriga [l
CONSENTIMENTO PARA A COMPROBACION DE DATOS

. R - . L . . AUTORIZO A
A persoa interesada autoriza a consulta a outras administracions publicas dos seguintes datos. De non autorizar a consulta, CONSULTA
debera achegar o documento correspondente.
Certificado de estar ao dia no pagamento de obrigas coa AEAT ('Sl (O NON

INFORMACION BASICA SOBRE A PROTECCION DE DATOS PERSOAIS

Responsable do tratamento Xunta de Galicia. Conselleria de Cultura, Educacion y Universidad. Secretaria General Técnica.

Tramitar este procedemento, verificar os datos e documentos que a persoa interesada achegue na sla
solicitude para comprobar a exactitude destes, levar a cabo as actuacions administrativas que deriven e
informar sobre o estado de tramitacion. Asi mesmo, os datos persoais incluiranse na Carpeta cidada de cada
persoa interesada para facilitar o acceso a informacion, tanto persoal como de caracter administrativo.

O cumprimento dunha mision realizada en interese publico ou no exercicio de poderes publicos derivada dunha
competencia legalmente atribuida ao responsable do tratamento, asi como o cumprimiento de obrigas legais
impostas ao dito responsable (artigos 6.1, letras c) e e) do RXPD, e 8 da Lei organica 3/2018, do 5 de decembro,
de proteccion de datos persoais e garantia dos dereitos dixitais). En concreto, a competencia e obrigas previstas
nos preceptos basicos da Lei 38/2003, do 17 de novembro, xeral de subvencions, e da Lei 19/2013,

Finalidades do tratamento

Lexitimacion para o

tratamento do 9 de decembro, de transparencia, acceso a informacion plblica e bo goberno, asi como na Lei 9/2007, do 13
de xuno, de subvencions de Galicia, na Lei 39/2015, do 1 de outubro, do procedemento administrativo comdn
das administracions publicas, na Lei 1/2016, do 18 de xaneiro, de transparencia e bo goberno, e na Lei 4/2019,
do 17 de xullo, de administracion dixital de Galicia.

Destinatarias dos datos As administracions pUblicas no exercicio das sias competencias.

As persoas interesadas poderan solicitar o acceso, rectificacion, oposicion, limitacion, portabilidade e supresion
dos seus datos ou retirar, de ser o caso, 0 consentimento outorgado a través da sede electronica da Xunta de
Galicia ou nos lugares e rexistros establecidos na normativa reguladora do procedemento administrativo comun,
segundo se recolle en https://www.xunta.gal/exercicio-de-dereitos

Exercicio de dereitos

Contacto coa persoa delegada
de proteccion de datos e mais |https://www.xunta.gal/informacion-xeral-proteccion-datos
informacion

LEGISLACION APLICABLE

Orde do 18 de abril de 2022 pola que se establecen as bases reguladoras e se convocan os premios fin de carreira da Comunidade Auténoma de
Galicia para o alumnado que rematou os seus estudos universitarios no ano 2021 nas universidades do Sistema universitario de Galicia (codigo
de procedemento ED415A).

SINATURA DA PERSOA SOLICITANTE OU REPRESENTANTE

Lugar e data

cl e e | |

_gslicia % Xacobeo 2021

Secretaria Xeral de Universidades (@) sEDE ELECTRONICA Este formulario s6 podera presentarse nas
https://sede.xunta.gal formas previstas na sia norma reguladora

